
Bu möhtəşəm uğuru son 25 
il ərzində qalibiyyətin beynəlxalq 
hüquqi normativ bazasının 
formalaşdırılması, informasiya 
blokadasının yarılması, 
Azərbaycanın haqq səsinin dünyaya 
çatdırılması, milli iqtisadiyyatın 
gücləndirilməsi, ordu quruculuğunda 
həyata keçirilən islahatlar, qəhrəman 
zabit və əsgərlərimizin şücaəti, ən 
əsası isə Ali Baş Komandan İlham 
Əliyevin əzmi, qətiyyəti şərtləndirdi.

İkinci Qarabağ müharibəsində 
Azərbaycanın qələbəsində 
dövlətimizin başçısının da dəfələrlə 
vurğuladığı kimi, bizim birlikdə 
güclü olmağımız önəmli rol oynadı. 
Başqa sözlə, xalq-Prezident-ordu 
vəhdəti ərazi bütövlüyümüzün 
bərpa olunmasında, torpaqlarımızın 
işğaldan azad edilməsində mühüm 
əhəmiyyət daşıdı. 

Azərbaycan Prezidenti Şuşada 
bayram tonqalı ətrafındakı tarixi 
müraciətində torpaqlarımızın 
işğaldan azad edilməsi üçün ötən 
illər ərzində güc toplanıldığını, 
ciddi hazırlıq işləri aparıldığını, 
ölkəmizin inkişafınıın təmin 
olunduğunu, xalqımızın birliyinin 
reallaşdırıldığını bir daha vurğulayıb: 
“Vətəndaş müharibəsindən çıxmış 
ölkə üçün, xalq üçün bu, o qədər 
də asan məsələ deyildi. Vətəndaş 
müharibəsindən sonra bu günə 
qədər ölkədə gedən proseslər 
xalqımızı vahid ideya uğrunda, vahid 
amal uğrunda, torpaqlarımızın azad 
edilməsi amalı uğrunda birləşdirdi. 
Biz bu milli birliyi, milli həmrəyliyi 
təmin edə bildik. Bu, olmasa idi, bu 
qələbə də olmayacaqdı”.

Ötən illər ərzində dövlətimizin 
başçısının daim xalqla bir yerdə 
olması, milli maraqları ifadə etməsi, 
verilən tapşırıqların icrası ilə yerində 
maraqlanması, dövlət xidmətlərinin 
keyfiyyətinin və əlçatarlılığının daim 
artırılması, ölkə rəhbərinin tapşırığı 
ilə mərkəzi hakimiyyət qurumları 
nümayəndələri rəhbərlərinin 
regionlarda mütəmadi keçirdikləri 
görüşlər, ordu quruculuğu və düzgün 
kommunikasiya siyasəti xalqın dövlət 
institutlarına etimadını yüksəltdi. 
Bir sözlə, bu illər ərzində qarşıya 
qoyulan məqsəd və hədəflərə 
doğru yeni, inamlı addımlar 
atıldı. Nəticədə, respublikamızın 
beynəlxalq imici daha da yüksəldi, 
qlobalmiqyaslı uğurlar qazanıldı, 
həyatın bütün sahələrində dinamik 

inkişaf davam etdirildi. 
Bəli dövlət başçısının 

ölkəmizə rəhbərlik etdiyi 17 il 
ərzində Azərbaycan bu qələbəyə, 
necə deyərlər, addım-addım 
yaxınlaşırdı. Münaqişənin davam 
etdiyi illərdə cənab Prezident çox 
böyük uzaqgörənlik və təmkinlə 
həm diplomatik, həm də ordu 
quruculuğunda təxirəsalınmaz 
tədbirlər reallaşdırırdı. İştirakçısı 
olduğu ən yüksək beynəlxalq 
tədbirlərin tribunalarından Qarabağ 
həqiqətlərini dünyaya bəyan edir, 
aparıcı dövlətlərin rəhbərlərinin 
diqqətinə Qarabağın ölkəmizin əzəli 
torpağı olduğunu və işğaldan azad 
edilməsinin labüdlüyünü çatdırırdı. 
Eyni zamanda, Azərbaycan 

Ordusunun döyüş qabiliyyətinin 
yüksəldilməsi, ən müasir hərbi 
texnika ilə təchizatının təmin 
edilməsi üçün səylər göstərirdi. 

Azərbaycan Prezidenti bununla 
bağlı Şuşada bayram tonqalı 
ətrafında müraciətində deyib: “Biz 
Qarabağ münaqişəsi ilə bağlı 
həqiqətləri beynəlxalq müstəvidə 
dünya ictimaiyyətinə çatdırmalı 
idik və çatdıra bildik. Beynəlxalq 
təşkilatlarda fəal işləyirdik və bizə 
sərf edən, həqiqəti əks etdirən, 
beynəlxalq hüququ əks etdirən, 
ona əsaslanan vacib qərar-
qətnamələri qəbul etdirə bildik. 
Bu, qələbəmizin hüquqi əsası idi, 
haqq-ədalətin bərpasının hüquqi 
əsası idi. Biz iqtisadi güc toplamalı 

idik və topladıq. Son illər ərzində 
Azərbaycan qədər sürətlə inkişaf 
edən ölkə bəlkə də dünyada 
yoxdur. Biz hərbi güc toplamalı 
idik və bu istiqamət birinci dərəcəli 
vəzifə idi. Təsadüfi deyil ki, mənim 
prezidentlik dövrümdə hərbi xərclər 
hər zaman birinci yerdə idi və bunu 
mən deyirdim, bəyan edirdim ki, 
biz hərbi xərclərimizi bundan sonra 
da artırmalıyıq. Biz müharibəyə 
hazırlaşmalıyıq, hazırlaşırıq. 
Açıq deyirdim bütün dünyaya və 
deyirdim ki, əgər düşmən öz xoşu 
ilə torpaqlarımızdan çıxmasa, biz 
düşməni qovacağıq. Belə də oldu...”.

Ümumiyyətlə, Vətən 
müharibəsində qələbəmizin 
təməlində möhtərəm dövlət 
başçımızın göstərdiyi əzm, qətiyyət, 

silahlı qüvvələrimizin güc-qüdrəti 
nə qədər mühüm əhəmiyyətə malik 
idisə, xalq-Prezident-ordu vəhdəti, 
birliyi də bir o qədər önəm daşıyırdı.

Yeri gəlmişkən, müharibənin 
davam etdiyi günlərdə xarici 
ölkələrin nüfuzlu kütləvi informasiya 
vasitələrinə, telekanallarına verdiyi 
müsahibələri ilə də respublikamızın 
haqq səsini dünya ictimaiyyətinə 
tutarlı arqumentlərlə çatdırır, 
həmçinin Azərbaycanın beynəlxalq 

hüququn tələblərinə uyğun öz 
torpaqlarında savaş apardığını 
sübut etməklə ermənipərəst xarici 
dairələrin döyüşlərin gedişinə 
müdaxilələrinin qarşısını böyük 
məharətlə alırdı. 

Hərbi əməliyyatların gedişində 
Ali Baş Komandan İlham Əliyevin 
müntəzəm olaraq çatdırdığı qələbə 
xəbərləri, işğaldan azad olunan 
yaşayış məntəqələri, düşmənin 
məhv edilən canlı qüvvəsi və hərbi 
texnikası barədə məlumatları 
ölkəmizin hər bir vətəndaşında 
qürur, fərəh hissi doğururdu, xalqın 
dövlətimizin başçısına, rəşadətli 
ordumuza inamını gücləndirirdi. 

(ardı 2-ci səhifədə)

Bizim gücümüz birliyimizdədir. Biz birlik 
nümayiş etdirmişik, əzmkarlıq nümayiş 
etdirmişik, qəhrəmanlıq nümayiş etdirmişik və 
bunun nəticəsində dəmir yumruqla düşmənin 
başını əzib öz doğma torpaqlarımızı azad etmişik. 
Qarabağ Azərbaycandır! Yaşasın Azərbaycan 
əsgəri! Yaşasın Azərbaycan!

İlham ƏLİYEV
Azərbaycan Respublikasının Prezidenti

“Biz milli birliyi, həmrəyliyi  
təmin etməklə qələbəyə nail olduq”

Ermənistanın sentyabrın 27-də növbəti hərbi təxribatından 
sonra Azərbaycan Ordusunun 44 gün davam edən əks-hücum 
əməliyyatı noyabrın 10-da tarixi qələbəmizlə başa çatdı. Həmin 
gün Azərbaycan, Rusiya prezidentləri və Ermənistanın baş naziri 
tərəfindən imzalanan birgə bəyanatla silahlı qüvvələrimizin 
hərbi cəbhədəki möhtəşəm qələbəsi diplomatik sahədə də 
rəsmiləşdirildi. Beləliklə, xalqımızın 30 il davam edən torpaq 
həsrətinə son qoyuldu, ədalət bərpa olundu. Eyni zamanda, 
Prezident, Ali Baş Komandan İlham Əliyev qalib sərkərdə, 
Azərbaycan Ordusu ən güclü ordu, xalqımız isə məğrur, yenilməz 
xalq olduğunu bir daha təsdiqlədi.

Aprel döyüşləri –  
böyük zəfərin müjdəçisi

2020-ci ilin 27 sentyabrından 9 
noyabrınadək davam etmiş genişmiqyaslı 
hərbi əməliyyatlar nəticəsində Ermənistanın 
sarsıdıcı məğlubiyyəti bu gün birmənalı 
şəkildə belə deməyə əsas verir ki, Aprel 
döyüşləri ərazilərimizin azad edilməsi ilə 
nəticələnən Azərbaycanın parlaq qələbəsinin 
müjdəçisi olmuşdu. Ermənilərin Azərbaycanın 
işğal olunmuş ərazilərində qurulmuş və alın-
maz qala iddia edilən müdafiə sisteminə  ilk 
dəfə məhz Aprel döyüşlərində sarsıdıcı zərbə 
vurulmuş və Azərbaycan Ordusunun öz 
qarşısında dayanmış strateji vəzifələri yerinə 
yetirməyə qadir olduğu təsdiqlənmişdi.

2016-cı il aprelin 1-dən 2-nə keçən 
gecə və gün ərzində bütün cəbhə boyu 

Azərbaycan mövqeləri və yaşayış 
məntəqələri Ermənistan silahlı qüvvələri 
tərəfindən güclü artilleriya atəşinə məruz 
qalmışdı. Azərbaycanın təmas xəttinə yaxın 
yaşayış məntəqələrinin bombalanması 
nəticəsində aralarında 16 yaşdan kiçik 2 
uşaq olmaqla, 6 mülki şəxs həlak olmuş, 26 
nəfər isə ağır yaralanmışdı. Bundan başqa, 
hücumlar nəticəsində çoxsaylı ictimai və 
şəxsi mülkiyyətə, o cümlədən, mülki infrast-
rukturlara ciddi ziyan dəymişdi.

Düşmənin hərbi təxribatının və barbar-
lığının qarşısını almaq üçün Azərbaycan 
Ordusu hərəkətə keçməyə məcbur olmuşdu. 
Əks-hücum nəticəsində Tərtər rayonunun 
Talış kəndi ətrafındakı yüksəkliklər, Cəbrayıl 
rayonunun Lələtəpə yüksəkliyi və Cocuq 
Mərcanlı, Goranboy rayonunun Gülüstan 
kəndi və Tərtər rayonunun Madagiz kəndi 
istiqamətində bəzi mövqelər düşməndən 
azad edilmişdi. Horadiz şəhərinin düşmən 
təhlükəsindən qorunması məqsədilə Fü-
zuli rayonu istiqamətində yerləşən, geniş 
ərazini nəzarətdə saxlamaq imkanı verən 
strateji əhəmiyyətli Lələtəpə yüksəkliyinə 
üçrəngli bayrağımız sancılmışdı. 4 gün-
lük döyüşlər zamanı ermənilərə məxsus 
30 tank, 15-ə qədər artilleriya qurğusu və 
möhkəmləndirilmiş mühəndis konstruksi-
yaları məhv edilmişdi. Ümumilikdə, Aprel 
döyüşlərinin yekunu olaraq Azərbaycan 
Ordusu tərəfindən 2000 hektardan artıq ərazi 
erməni işğalından azad edilmiş və bununla 
da böyük qələbənin təməli qoyulmuşdu.

Əlbəttə, Aprel döyüşləri gənclərin hərbi 
vətənpərvərlik ruhunu daha da yüksəltdi və 
dördgünlük döyüşlərdə qazanılan qələbə 
xalqımızın orduya olan inamını daha da artır-
dı. Bununla yanaşı, Aprel döyüşləri göstərdi 
ki, Azərbaycan Silahlı Qüvvələri bütün 
parametrlərinə görə Ermənistan ordusun-
dan üstündür və işğal altında olan torpaqları 
azad etməyə qadirdir. Belə ki, Azərbaycan 
Ordusunun bölmələri aprelin əvvəlində 
qısa müddətdə düşmənin ön və təmas 
xəttindən dərinlikdə cəmləşən qüvvələrini 
müəyyənləşdirmiş, onları qəti zərbələrlə sıra-
dan çıxarmışdı. 

Azərbaycan Prezidenti, Ali Baş Koman-
dan cənab İlham Əliyev aprel döyüşlərinin 
iştirakçısı olan hərbçilərlə görüşdə demişdi 
ki, Aprel döyüşləri Azərbaycanın şanlı hərbi 
qələbəsidir, dövlətimizin, xalqımızın, ordu-
muzun gücünü göstərən qələbədir: “Aprel 
döyüşləri nəticəsində Füzuli, Cəbrayıl və 
Ağdərə rayonlarının işğaldan azad edilmiş 
ərazilərində bu gün Azərbaycan bayrağı 
dalğalanır. Bu döyüşlər onu göstərir ki, 
Azərbaycan xalqı və dövləti heç vaxt işğalla 
barışmayacaq, öz ərazi bütövlüyünü nəyin 
bahasına olursa-olsun bərpa edəcəkdir”. 

Belə də oldu, 44 günlük İkinci Qarabağ 
müharibəsində müzəffər Azərbaycan Ordusu 
Ali Baş Komandan İlham Əliyevin rəhbərliyi 

altında erməni işğalçılarını darmadağın 
edərək, 30 illik işğala son qoydu, ölkəmizin 
ərazi bötüvlüyünü bərpa etdi. 

Tanınmış hərbi mütəxəssislər də bildirirlər 
ki, 2020-ci il Qələbəsinin əsası məhz 
 2016-cı ilin Aprel döyüşlərində qoyulmuş-
du. “Milli müdafiə” jurnalının baş redaktoru, 
hərbi ekspert İqor Korotçenkonun sözlərinə 
görə, Aprel döyüşləri Azərbaycan Ordusu-
nun müasirləşdirilməsinin praktiki nəticə 
verməsinin ilk uğurlu nümunəsi olmuşdu. 
Hərbi mütəxəssis bildirir ki, Aprel döyüşlərinin 
təcrübəsi, qazanılan biliklər, düşmənin 
möhkəmləndirilmiş müdafiə sədlərini keçmək 
bacarığı olmasaydı, beş il sonrakı uğu-
ra ümid etmək olmazdı. İqor Korotçenko 

əmindir ki, bu, vacib və əhəmiyyətli uğur idi 
və Aprel qələbəsinin, daha sonra isə ötən ilin 
noyabrındakı yekun qələbənin Azərbaycan 
Silahlı Qüvvələrinin regionda ən yaxşılardan 
olduğunu və müasir müharibə qanunlarına 
uyğun olaraq səmərəli fəaliyyət göstərdiyini 
təsdiqlədi. 

Hərbi ekspert Yevgeni Nikolayçuk da 
vurğulamışdı ki, 2016-cı ilin Aprel döyüşləri 
münaqişə bölgəsindəki status-kvonun əbədi 
olaraq qoruna bilməyəcəyini bir daha isbat-
lamışdı. Ermənilərin “Ohanyanın müdafiə 
xəttini” bir çox yerdən aşan Azərbaycan 
Ordusunun döyüşlərin ilk iki günü ərzində 
işğal olunmuş ərazilərin strateji cəhətdən 
əhəmiyyətli bölgələrini azad etdiyini vur-
ğulayan Y.Nikolayçuk əlavə etmişdi ki, 
azərbaycanlı əsgərlər öz silahlarının 
qüdrətini və onlara mükəmməl yiyələnmək 
bacarığını göstərmişdilər: “Onların baca-
rıqlı döyüş hərəkətləri nəticəsində nəinki 
Lələtəpə və Cocuq Mərcanlı həmsərhəd 
kəndlərinin hündürlüyü azad edilmiş, həm 
də İran – Azərbaycan sərhədində Araz çayı 
üzərində olan torpaqların Xudafərin körpüləri 
istiqamətində nəzarəti genişləndirilmişdi”. 

Heç kimə sirr deyil ki, Azərbaycanın 
Aprel döyüşlərində əldə etdiyi qələbə uzun 
illər İrəvanda hakimiyyəti əlində saxlayan 
erməni hərbi-siyasi elitasının belini qırmışdı. 
Xocalıda azərbaycanlılara qarşı törədilən 
soyqırımının təşkilatçılarından olan Seyran 
Ohanyan bir çox yüksək rütbəli zabitlərlə 
birlikdə vəzifəsindən azad edilmişdi. Baş nazir 
Ovik Abrahamyan da istefa vermişdi. Aprel 
döyüşlərindən iki il sonra Ermənistanda siyasi 
təlatümlər baş vermiş və Serj Sarkisyan rejimi 
nəhayət yıxılmışdı. Halbuki, 2 aprel 2016-cı 
il tarixinədək və ondan sonra da Azərbaycan 
daim qeyd edirdi ki, Qarabağ münaqişəsini 
sülh yolu ilə həll etməyə hazırdır, bu yol daha 
məqbuldur. Əgər döyüşlər yenidən başla-
narsa, Azərbaycan əsgərləri Vətən və onun 
uğrunda həlak olmuş yoldaşları qarşısında 
öz borclarını bir daha yerinə yetirməyə hazır 
olacaqlar. Azərbaycanın bu xəbərdarlığını 
diqqətə almayan Ermənistanın yeni rəhbərliyi 
də köhnələrin yolu ilə getməyi üstün tutdu və 
bunun ağır nəticələrini hiss etməyə məhkum 
oldu. 27 sentyabrda növbəti hərbi təxibata əl 
atan erməni silahlı qüvvələri Azərbaycanın 
tutarlı və dağıdıcı əks-hücum əməliyyatlarının 
hədəfinə çevrildi, 44 gün ərzində erməni ordu-
su adında heç nə qalmadı. 

Bir sözlə, Aprel döyüşləri Azərbaycan 
Ordusunun yüksək döyüş qabiliyyətini 
nümayiş etdirdi, Prezident, Ali Baş Koman-
dan İlham Əliyevin hərbi sahəyə göstərdiyi 
diqqətin, silahlı qüvvələrin işğal olunmuş 
əraziləri istənilən an azad etmək bacarığının 
göstəricisi oldu. 

Səbuhi MƏMMƏDOV,  
“Xalq qəzeti”

Beş il öncə Qarabağda genişmiqyaslı hərbi əməliyyatlar baş vermişdi. Hərb 
tarixinə “Aprel döyüşləri” kimi düşən bu savaşın nəticələri dərin hərbi və siyasi 
məzmuna malik idi. 



4 aprel 2021-ci il, bazar

(əvvəli 1-ci səhifədə)
Vətən müharibəsi Azərbaycan 

Prezidenti, Ali Baş Komandan 
İlham Əliyevin müdrik və uzaqgörən 
siyasətçi olmaqla yanaşı, həm də 
mahir sərkərdəlik bacarığını, çətin, 
ağır şəraitdə düzgün qərar vermək 
istedadını bir daha bütün dünyaya 
nümayişi etdirdi. Azərbaycan, Rusiya 
prezidentlərinin və Ermənistan baş 
nazirinin birgə bəyanat imzaladıq-
ları gün dövlətimizin başçısı xalqa 
müraciətində məhz bu məsələni 
xüsusi vurğulayaraq, bildirdi ki, 
“Biz döyüş meydanında, siyasi 
müstəvidə, istənilən formatda gücü-
müzü göstərmişik, müstəqilliyimizi 
göstərmişik. Gün gələcək müharibə 
dövrünün ictimaiyyətə çatdırıla 
biləcək bəzi məqamları, yəqin ki, 
açıqlanacaq. Ola bilsin ki, mən də 
hansısa məsələnin üstündən o 
pərdəni götürə bilərəm. Onda hər 
kəs görəcək ki, biz nə qədər böyük 
sınaqlardan çıxdıq, nə qədər böyük 

təzyiqlərə məruz qaldıq. Demək 
olar ki, gündəlik rejimdə, dayanın, 
dayanın, dayanın, dayanın. Amma 
biz qabağa getdik. Çünki mən xalqın 
dəstəyini hiss edirdim, xalqın inamını 
görürdüm. Məni heç nə dayandıra 
bilməzdi. Çünki mən bilirdim ki, biz 
haqlıyıq. Biz öz ərazi bütövlüyümü-
zü bərpa edirik, öz torpaqlarımızı 
qaytarırıq”. 

Erməni hərbi birləşmələri üzərində 
qazanılan tarixi qələbədən sonra 
Azərbaycan Prezidenti, Ali Baş 
Komandan İlham Əliyev vaxtaşırı iş-
ğaldan azad edilən ərazilərə səfərlər 
etməklə “Qarabağ Azərbaycandır və 
nida” ifadəsinin müəllifi kimi bir daha 
xalqa verdiyi bütün vədlərə sadiqli-
yini göstərir. Bununla da siyasətdə, 
diplomatiyada və hərbi strategiyada 
dövlətimizin  başçısının adı bu zəfərin 
müəllifi kimi tarixə əbədi yazılır.  

Otuz il ərzində Qarabağ və 
ətraf əraziləri işğal altında saxlayan 
düşmən həmin torpaqlarda nəinki 
daşı daş üstə qoyub, əksinə, evləri, 

infrastrukturu dağıdıb, yeraltı və ye-
rüstü sərvətləri talan edib. 

Hazırda o yerlərdə quruculuq 
tədbirləri həyata keçirilir, infrastruk-
tur layihələri reallaşdırılır. Ziyanın 
hesablanması aparılır, şəhərlərin baş 
planları tərtib olunur. İlk növbədə, 
Ağdam şəhərinin və bu rayonun 
bütövlükdə baş planı hazırlanır. 
Bütün bunlardan sonra isə sosial 
obyektlərin, inzibati binaların inşası, 
nəhayət, məskunlaşmaya başlanılma-
sı nəzərdə tutulur.  

Prezident İlham Əliyev işğaldan 
azad edilən ərazilərimizə səfərləri 
zamanı bərpa-quruculuq işləri ilə 
ciddi şəkildə maraqlanır, dəyərli 
tövsiyələrini verir. Qarabağın 
dirçəldilməsi istiqamətində reallaş-
dırılan bütün layihələr isə, məsələn, 
Füzuli–Şuşa yolunun inşası, Şuşa-
nın bərpası Azərbaycan xalqının və 
Azərbaycan Prezidentinin yaradıcı 
ruhunun parlaq təzahürü kimi diqqət 
çəkir. Bu baxımdan dövlətimizin baş-
çısının Şuşaya çəkilən magistral yolu 

“Zəfər yolu” adlandırması da təsadüfi 
deyil. Çünki bu yolboyu torpaqların 
hər qarışına şəhid və qazilərimizin 
qanı qarışıb. Başqa sözlə, qəhrəman 
Azərbaycan Ordusu döyüşərək, 
şəhidlər verərək Şuşanı düşməndən 
azad edib, zəfər qazanıb. Odur ki, 
həmin yol Azərbaycan tarixində həm 
də şanlı qələbəyə aparan müqəddəs 
yol kimi qalacaq.

Hazırda Şuşa qalasının bərpasına 
başlanılması da mühüm tarixi hadisə 
kimi diqqət çəkir. Yeri gəlmişkən, 
bərpa prosesinə 20-dən çox 
mütəxəssis cəlb olunub.

Qeyd edək ki, Qarabağ xanı 
Pənahəli xan 1750-ci ildə Şuşa 
qalasının tikintisinə qərar verib və 
Qarabağ xanlığının mərkəzi bura 
köçürülüb. Qala sonra uzun müddət 
mənbələrdə Pənahabad adlandırılıb.

Şuşa qalası Azərbaycan me-
marlığının ən gözəl incilərindən 
biridir. Qala Arran memarlıq məktəbi 
üslubunda inşa edilib. Qalanın 
tikilməsində əsasən yerli daşlardan 
və əhəng-yumurta sarısı qarışığından 
istifadə edilib. Qalanın üç qapısı var. 
Onlardan Gəncə qapısı öz yüksək 
memarlıq xüsusiyyətləri ilə seçilir. 
Qala dairəvi mühafizə bürclərinə 
malikdir.

Vaqif  BAYRAMOV,  
“Xalq qəzeti”

İtaliyanın Azərbaycandakı səfirinin 
ölkəmizdəki diplomatik missiyası başa çatır

 � Aprelin 3-də Xarici İşlər naziri Ceyhun Bayramov İtaliya 
Respublikasının ölkəmizdəki fövqəladə və səlahiyyətli səfiri 
Auqusto Massari ilə diplomatik fəaliyyətinin başa çatması 
münasibətilə görüşüb.

Xarici İşlər Nazirliyinin Mətbuat 
Xidməti İdarəsindən AZƏRTAC-a 
bildiriblər ki, nazir Ceyhun Bayramov 
Azərbaycan ilə İtaliya arasında möv-
cud olan yüksəksəviyyəli əməkdaşlıq 
münasibətlərini qeyd edərək, iki ölkə 
rəhbərləri səviyyəsində imzalan-
mış çoxölçülü strateji tərəfdaşlığın 
gücləndirilməsinə dair birgə 
bəyannamənin bunun bariz nümunəsi 
olduğunu vurğulayıb.

Səfir Auqusto Massari 
Azərbaycandakı diplomatik fəaliyyəti 
dövründə ona göstərilən diqqəti 
və həyata keçirilən əməkdaşlığı 
məmnunluqla qeyd edib. İki ölkənin 

nümayiş etdirdiyi həmrəyliyin 
Azərbaycan ilə İtaliya arasında 
münasibətlərin yüksək səviyyədə 
inkişafına tam uyğun olduğunu ifadə 
edib.

Tərəflər ölkələrimiz arasında 
bütün istiqamətlər üzrə əməkdaşlıq 
münasibətlərinin genişləndirilməsi 
perspektivlərini vurğulayıb, bu 
xüsusda qarşılıqlı səfərlərin həyata 
keçirilməsinin əhəmiyyətini qeyd 
ediblər.

Nazir Ceyhun Bayramov səfirin 
ölkəmizdə diplomatik fəaliyyətini 
yüksək dəyərləndirərək, iki ölkə 
arasında münasibətlərin inkişaf 

etdirilməsinə verdiyi töhfəyə görə 
ona təşəkkürünü bildirib və gələcək 
fəaliyyətində uğurlar arzulayıb.

Görüşdə, həmçinin qarşılıqlı ma-
raq doğuran digər məsələlər ətrafında 
fikir mübadiləsi aparılıb.

Şuşa ərazisində “İsgəndər-M” raketinin qalıqlarının 
tapılması dünya mediasında geniş əks-səda doğurub

AZƏRTAC xəbər verir ki, Böyük 
Britaniyanın “BBC News” televiziya 
kanalı və saytı bəyan edib ki, Qara-
bağda “İsgəndər” raketlərinin qalıqları 
aşkar olunub. Aprelin 2-də raketin 
qalıqları Bakıda nümayiş etdirilib. 
Azərbaycan Minatəmizləmə Agentliyi-
nin nümayəndəsi jurnalistlərə bildirib 
ki, “İsgəndər” raketlərinin bu qalıqları 
martın 15-də Şuşa şəhərinin minalar-
dan təmizlənməsi zamanı aşkar edi-
lib. Məlumat verilib ki, raketin qalıqları 
bir-birindən 780 metr məsafədə olub. 
Aparılmış təhqiqat nəticəsində məlum 
olub ki, Şuşa şəhəri istiqamətində 
“İsgəndər-M” raketi buraxılıb.

Reportajda qeyd olunur ki, 
noyabrın 9-da Azərbaycan, Rusiya 
və Ermənistan liderləri tərəfindən 
atəşkəs barədə bəyanatın imza-
lanmasından bir neçə saat əvvəl 
sosial şəbəkələrdə yayılmış videoda 
erməni əsgərlərin raketi işəsalma 
fonunda şəkilləri, həmin qurğudan 
41 saniyə fasilə ilə iki raketin uç-
ması görünür. Jurnalistlər vurğula-
yırlar ki, “İsgəndər-E” Ermənistanın 
arsenalında bu cür tezliklə raketlər 
buraxa bilən yeganə sistemdir. 
Bundan əlavə, hələ noyabr ayında 
BBC-nin Ermənistan hökumətindəki 
mənbəyi müharibənin son günlərində 
“İsgəndər” raketlərindən istifadə 
olunmasını bildirmişdi. Ermənistan 
ordusunun general-polkovniki Mov-
ses Akopyan da bu operativ-taktiki 
raketlərin tətbiq edilməsindən danı-
şıb, lakin sübutlar təqdim etməyib. Bu 
mövzu fevralın sonuna qədər hərbi 
ekspertlərin maraq dairəsində qalıb, 
nəhayət, Nikol Paşinyan bəyan edib 
ki, müharibə dövründə istifadə edilmiş 
“İsgəndər” raketləri partlamayıb və ya 
10 faiz partlayıb. 

ABŞ-ın “Azadlıq” radiosu və Lit-
vanın “Slaptai” xəbər saytı məlumat 

yayıb ki, Azərbaycan hərbçiləri 
Qarabağda ərazilərin minalardan 
təmizlənməsi zamanı “İsgəndər” 
raketinin qalıqlarını aşkar ediblər. 
Materiallarda qeyd olunub ki, rake-
tin qalıqlarının fotoşəkilləri ölkənin 
internet resurslarında dərc edilib. 
Raketin qalıqları martın 15-də Şuşa 
yaxınlığında tapılıb. 2020-ci ilin 
payızında Azərbaycan ilə Ermənistan 
arasında Qarabağ uğrunda ay yarım-
lıq müharibənin son günlərində bu 
şəhərdə şiddətli döyüşlər gedib. BBC 
Azərbaycanın Minatəmizləmə Agent-
liyinin nümayəndəsinə istinadla xəbər 
verir ki, raketin qalıqları Ermənistan 
tərəfindən “İsgəndər” kompleksinin 
tətbiq olunmasını sübut edir. 

Mərkəzi ofisi Vaşinqtonda 
yerləşən “Jamestown” Qlobal Araş-
dırma və Analitika Fondunun saytın-
da yayımlanan “İsgəndər” raketləri 
Qarabağda uğursuzluğa düçar oldu, 
lakin Ermənistanda böhran yarat-
dı” sərlövhəli məqalədə 44 günlük 
müharibənin gedişatı, Ermənistanın 
məğlubiyyəti, bu səbəbdən ölkədə 

siyasi elita daxilində çəkişmələr geniş 
təsvir olunur. Yazıda qeyd edilir ki, 
Ermənistan “İsgəndər” raket sistemini 
əldə edən ilk ölkədir və o, Qarabağ 
müharibəsində bu raketdən istifadə 
edib. Sayt Ermənistanın baş naziri 
N.Paşinyanın həmin raketlərin 10 faiz 
yararlı olduğu barədə fikirlərini sitat 
gətirərək bu faktın həqiqət olduğunu 
qeyd edib.

Qərb ölkələrinin digər media 

orqanları, o cümlədən, “konflikty.pl”, 
“eurasiantimes.com”, “Caucasus 
Watch”, “pl.sputniknews.com” sayt-
ları yazırlar ki, 44 günlük müharibə 
dövründə Ermənistan öz arsenalın-
dakı ən güclü silah sayılan “İsgəndər” 
raket kompleksindən Azərbaycana 
qarşı istifadə edib. Xəbərlərdə bildi-
rilir ki, Azərbaycan Minatəmizləmə 
Agentliyinin yaydığı fotoşəkillərdə 
raketin qalıqlarının “İsgəndər” 
raket kompleksinə aid olduğunu 
təsdiqləyən seriya nömrələri əksini 
tapıb.

 Qardaş Türkiyə Respublikası-
nın mətbuatı da 44 günlük Vətən 
müharibəsində Ermənistanın 
Azərbaycana qarşı “İsgəndər” raket 
kompleksindən istifadə etməsi barədə 
çoxsaylı materiallar yayımlayıb. Ana-
dolu Agentliyi yazır ki, Ermənistanın 
Azərbaycana qarşı “İsgəndər” raketi 
tətbiq etməsi təsdiq olundu. Agentlik 
qeyd edir ki, bununla bağlı Rusiya 
və Ermənistan ziddiyyətli açıqla-
malar verir. Rusiya Müdafiə Nazir-
liyi Azərbaycana qarşı “İsgəndər”in 

tətbiq olunmadığını iddia etsə də, bu 
məsələ raketin qalıqları ilə sübut olu-
nur. Mövzu ilə bağlı Türkiyənin “ye-
nisafak.com”, “sabah.com”, “haber7.
com” saytları, “Haber türk” telekanalı, 
“İstikrar” qəzeti və digər KİV-ləri də 
ətraflı məlumatlar yayımlayıblar.

İkinci Qarabağ müharibəsində 
Ermənistanın Azərbaycan ərazilərini 
bir sıra təhlükəli silahlardan, o 
cümlədən, “İsgəndər” raketi ilə atəşə 
tutması Gürcüstan  mətbuatının da 
diqqət mərkəzində olub. Gürcüstanın 
“info9.ge”, “report.ge”, “24news.ge”, 
“interpress.ge”, “accentnews.ge”, 
“4news.ge”, “ghn.ge” informasiya por-
tallarında və 1tv.ge ictimai televiziya 
kanalında gürcü, Azərbaycan, rus və 
ingilis dillərində yayılan məlumatlarda 
Vətən müharibəsi dövründə 
Ermənistanın Azərbaycana qarşı 
istifadə etdiyi “İsgəndər” raketlərinin 
qalıqlarının Şuşa şəhəri istiqamətində 
aşkarlandığı bildirilir. Məlumatlarda 
qeyd olunur ki, araşdırma zamanı 
raketlərin üzərində “9M723” kod 
indeksi tam yoxlanılıb və məlum 
olub ki, bu qalıqlar “İsgəndər-M” 
raketlərinə aiddir.

Ukraynanın “dialog.ua” “İnter-
faks-Ukrayna”, “mil.in.ua” saytları da 
yazırlar ki, Ermənistan İkinci Qarabağ 
müharibəsində Azərbaycana qarşı 
“İsgəndər” raketlərindən istifadə edib. 
Məlumatlarda qeyd edilir ki, raketin 
qalıqlarının Bakıda nümayiş etdirilən 
fotolarından aydınca görünür ki, 
Ermənistanın Azərbaycanın Şuşa 
şəhəri istiqamətində atdığı raketlər 
“İsgəndər” raketinin qalıqlarıdır. 
Beləliklə, müharibədə “İsgəndər” 
raketindən istifadə olunmaması 
barədə yayılan məlumatların yalan 
olduğu üzə çıxır. 

Yaxın Şərqdə geniş oxucu au-
ditoriyasına malik olan “MENAFN” 
informasiya portalı və İndoneziyanın 
“international.sindonews” saytı yazır-
lar ki, İkinci Qarabağ müharibəsində 
Ermənistan tərəfindən Azərbaycan 
ərazisinə “İsgəndər-M” raketi atılıb. 
Bu raketin qalıqları aprelin 2-də Bakı-
da nümayiş etdirilib. Xəbərlərdə qeyd 
olunur ki, raketin qalıqları martın 15-də 
Şuşa şəhərinin və ətraf ərazilərin mi-
nalardan və partlamamış sursatlardan 
təmizlənməsi zamanı aşkarlanıb.

“Biz milli birliyi, həmrəyliyi  
təmin etməklə qələbəyə nail olduq”

“Şəhid ailələri üzvlərinin, müharibə ilə 
əlaqədar əlilliyi olan şəxslərin, müharibə 

veteranları və iştirakçılarının sosial müdafiəsi 
üzrə” İşçi Qrupunun iclası keçirilib

AZƏRTAC xəbər verir ki, aidiyyəti qu-
rumların nümayəndələrinin təmsil olunduğu 
İşçi Qrupun rəhbəri, əmək və əhalinin sosial 
müdafiəsi nazirinin müavini Anar Kərimov 
dövlətimizin başçısının tapşırığına əsasən 
şəhid ailələrinin, müharibə ilə əlaqədar əlilliyi 
olan şəxslərin, müharibə veteranları və 
iştirakçılarının genişmiqyaslı sosial dəstək 
tədbirləri ilə əhatə olunduqlarını, əlaqədar 
məsələlərin daim diqqət mərkəzində olduğu-
nu vurğulayıb.

Qeyd edilib ki, postmüharibə dövrü üzrə 
sosial dəstək tədbirləri çərçivəsində Əmək və 
Əhalinin Sosial Müdafiəsi Nazirliyi tərəfindən 
2859 şəhidin 7303 ailə üzvünə 13225 
istiqamət üzrə sosial ödənişlər təyin edilib. 
Vətən müharibəsinin 228 nəfər müharibə 
əlilinə də sosial ödənişlər təyin edilib, mülki 
şəhidlərimizin ailələrinə sosial ödənişlərin 
təyinatı artıq yekunlaşdırılıb.  

Mühüm dəstək tədbiri kimi, şəhid ailələri 
və müharibə əlillərinin mənzillə təminatı proq-
ramı geniş vüsət alıb. Dövlətimizin başçısının 
Sərəncamı ilə 2021-2025-ci illərdə 11 min, o 
cümlədən, 2021-ci ildə 3 min şəhid ailəsi və  
müharibə əlili mənzil və fərdi evlə təmin olu-
nacaq. 2021-ci ilin planı üzrə artıq 200 mənzil 
onlara verilib. Eyni zamanda, postmüharibə 
dövründə həmin kateqoriyalardan olan 5329 
nəfərin məşğulluğu təmin olunub. Onlardan 
4098 nəfəri özünüməşğulluq proqramına cəlb 
olunub.  

2895 ailəyə, ümumilikdə şəhid ailələri 
üzvləri, müharibə əlilləri, veteranları və 
iştirakçılarından, habelə itkin düşənlərin 
ailə üzvlərindən ibarət 9 minədək şəxsə 
sosial-psixoloji dəstək göstərilib, onlardan 
bir qisminə ödənişsiz dərman verilib. Nazir-
liyin reabilitasiya müəssisələrində 500, Bakı 
Sağlamlıq Mərkəzində 88 hərbçiyə psixoloji 
yardım göstərilib. 511 müharibə əlilinə 2370 
reabilitasiya vasitəsi verilib, 16 hərbçi yüksək 
texnologiyalı protezlə təmin edilib. Daha 12 
hərbçinin müasir protezlə təmini üçün onlar-
dan ölçülər götürülüb, mühərrikli təkərli otu-
racaqla təminata başlanıb. Ailə üzvlərindən 
əlilliyi olan 300-dən çox şəxsə birdəfəlik 
maddi yardım ayrılıb.

Səhiyyə Nazirliyi tərəfindən Buzovna 
qəsəbəsində istifadəyə verilən Reabilitasiya 
Mərkəzində 500 hərbçiyə tibbi reabilitasi-
ya, o cümlədən 400 nəfərinə, eyni zaman-
da, psixoloji yardım göstərilib. Ümumən, 
Əmək və Əhalinin Sosial Müdafiəsi, 
Səhiyyə, Fövqəladə Hallar nazirliklərinin 
müəssisələrində 2731 nəfərə psixoloji yadım 
göstərilib. Silahlı Qüvvələrin Baş Klinik Hospi-
talında psixoloji problemlərlə bağlı 1066 nəfər 

müayinə olunub.
TƏBİB-in tibb müəssisələrində yaralı 

hərbçilərə ixtisaslaşdırılmış tibbi yardım, 
habelə həmin müəssisələrdə 3492 nəfərə 
psixoloji yardım göstərilib. Şəhid ailəsi 
üzvləri, müharibə veteranları və iştirakçı-
larından ibarət 2172 nəfər müvafiq tibbi 
xidmətlərlə təmin edilib. Gənclər və İdman 
Nazirliyi Milli Elmi və Praktik İdman Tibbi 
və Reabilitasiya İnstitutunun əməkdaşları 
tərəfindən 177 hərbçiyə yardım göstərilib, 46 
nəfərə fiziki və psixoloji reabilitasiya dəstəyi 
davam edir. 

Mərkəzi Bank, “Azərsığorta” tərəfindən 
13264 şəxsə sığorta ödənişi verilib, 1003 
şəhidə aid 1720 kredit üzrə 7,9 milyon 
manatdan çox məbləğdə borc öhdəliyi tam 
silinib. İpoteka və Kredit Zəmanət Fondunun 
xətti ilə ipoteka kreditinin olduğu müəyyən 
edilmiş 83 şəhidin 3 484 643 manat kre-
dit öhdəliyi Həyat Sığortası üzrə fəaliyyət 
göstərən 4 şirkət tərəfindən ödənilib. Şəhid 
ailəsi üzvlərinə aid 286 kredit üzrə 633 min 
manat borc öhdəliyi tam silinilib.  

2021-ci il 1 aprel tarixinədək “YAŞAT” 
Fondunun fəaliyyət istiqamətləri üzrə 16 
milyon 718 min  386,33 manat vəsait 1210 
şəhid ailəsi üzvü, 1424 yaralı və 3 itkin ailəsi 
üzvünün məişət şəraitinin yaxşılaşdırılması-
na, 32 şəhid ailəsi üzvünün, 1 yaralının təhsil, 
479 şəhid ailəsi üzvünün, 322 yaralı və 2 itkin 
ailəsi üzvünün istehlak kreditləri, 401 şəhid 
ailəsi üzvü və 97 yaralının tibbi xərclərinə 
yönəldilib.

İclasda Türkiyə və İsraildən dəvət 
olunmuş həkimlər tərəfindən yaralıların 
müayinələrinin aparılması, onların müalicəsi 
və protezlərlə təminatı, ağır yaralıların 
müalicə və əməliyyat olunması məqsədilə 
Türkiyəyə göndərilməsi sahəsində görülmüş 
işlər də qeyd edilib.  

 “YAŞAT” Fondu və “Bravo” marketlər 
şəbəkəsinin birgə təşkilatçılığı ilə şəhid 
ailələrinə və tibb müəssisələrində yataq 
şəraitində müalicə alan ağır yaralılara 368 
min manat dəyərində 4000 qutu Novruz 
sovqatları paylanıldığı bildirilib, digər dəstək 
istiqamətlərində görülmüş işlər diqqətə çat-
dırılıb.

İclasda İşçi Qrup tərəfindən görüləcək 
işlər müzakirə olunub və müvafiq tədbirlər 
üzrə təkliflər müəyyənləşdirilib.

  Azərbaycan Respublikası Prezidentinin 
2020-ci il 24 noyabr tarixli sərəncamı ilə yara-
dılmış Əlaqələndirmə Qərargahına Prezident 
Administrasiyasının rəhbəri Samir Nuriyev 
rəhbərlik edir. 

Prezident İlham Əliyevin 
tapşırığına əsasən Şuşa  

şəhərində bərpa və yenidənqurma 
tədbirləri davam etdirilir

Hazırda şəhərsalma prinsiplərinə uyğun 
olaraq bərpa və yenidənqurma işlərinin 
layihələndirilməsi üzərində iş aparılır. 
Həmçinin şəhərdə yaşayış üçün yararsız, 

istismar müddəti başa çatmış və qəzalı 
vəziyyətdə olan bəzi binaların sökülməsi də 
həyata keçirilir.

 � Prezident İlham Əliyevin 2020-ci il 24 noyabr tarixli sərəncamı 
ilə yaradılmış Əlaqələndirmə Qərargahının İdarələrarası Mərkəzinin 
nəzdindəki “Şəhid ailələri üzvlərinin, müharibə ilə əlaqədar əlilliyi olan 
şəxslərin, müharibə veteranları və iştirakçılarının sosial müdafiəsi üzrə” 
İşçi Qrupunun iclası keçirilib.

 � Vətən müharibəsi dövründə Ermənistanın böyük 
dağıdıcı gücə malik “İsgəndər” raketindən istifadə etməsi 
ilə bağlı yayılan məlumatlar, bu raketin qalıqlarının 
martın 15-də Azərbaycan Respublikasının Minatəmizləmə 
Agentliyinin əməkdaşlarının işğaldan azad edilmiş Şuşa 
şəhərində və onun ətrafında həyata keçirdiyi minadan 
təmizləmə tədbirləri zamanı tapılması və onun Bakıda 
nümayiş etdirilməsi dünyanın aparıcı KİV-lərində geniş əks-
səda doğurub.

 � Azərbaycan Respublikasının işğaldan azad edilmiş ərazilərində 
məsələlərin mərkəzləşdirilmiş qaydada həlli ilə bağlı Əlaqələndirmə 
Qərargahının nəzdində fəaliyyət göstərən İdarələrarası Mərkəzdən 
AZƏRTAC-a verilən məlumata görə, Azərbaycan Respublikasının 
Prezidenti İlham Əliyevin tapşırığına əsasən Şuşa şəhərində bərpa və 
yenidənqurma tədbirləri davam etdirilir. 

